SR.013PRIVATE 

SCHOUTSREKENINGEN ARA BRUSSEL

inv.nr. 2789

periode 1390 - 1391

===========================================================

Sint Jan Baptist 1390 - 24 februari 1391

===========================================================

013.1.1.1

Titelpagina ARA BRUSSEL REKENKAMERS ROLREKENINGEN 2789

============================================================

013.1.1.2

Dit is die rekeninge HEREN HENRIC VAN DER LECKE SCOUTHEIT VAN DEN BOSCH ende sijnre gesellen aldaer beghinnende Sente Jans dach Baptiste int jair van xc duerende tot opten xxiiii febru​ario inden selven jair voirs. den francken voer xlv placken hollants, den auden scilt voer liii placken, den dobbel voer lvii placken ende den hollantse gulden voer xxxiii placken gerekent

stempel : archives du royaume belgique

inden irsten tontfaen JANS VAN GHEMART ONDER SCOUTHEIT binnen der stat van den Bosch inden tyde voirs.

item van DRUNGHELKEN SCRIVERSSOENE van gevecht aen HEINEN VAN ORTEN geiffent om vi gulden

item DIRC DIE BEVER van eenre penen metten vonnis x aude scilde maken xv gulden

item GHENE VAN OETEREN van mestrecken op HEINEN VAN TUYRNOUT geiffent om ii gulden

item HEINEN CELEN SONE van gevecht aen HEINEN REUWEN geiffent om vi gulden

item GHEENKEN VAN DER MERENDONC van mestrecken geiffent om ii gulden

item ERNKEN BOLANT van gevecht aen een joncwijf geiffent om iii gulden

item HEINEN CAUDEOEVEN (?) van gevecht aen HEINEN WULLEN HOET/HOEC geiffent om vi gulden

item GERIJT DIE VISSCHER metten vonnis van wantalen iiii gulden

item ENGBERT DIE MESMEKERvan gevecht aen ROBBRECHT geiffent om iii gulden

item WIL VOS van mestrecken geiffent om ii gulden

item GOBLE van gevecht aen HENNEKEN MOERWATER geiffent om iiii gulden

item GERONC BUSSCHER van wantalen daer af geiffent v gulden

item BOYKEN VAN TIEL van gevecht aen WIL VOS SONE geiffent iiii gulden

item JAN VAN GHELDROP om dat hi ander heren ghelt gepresen hadde op sinen wissel boven mijnre vrouwen ghelt des dat niet weert en was daer af geiffent biden hoghenscoutheit om L gulden

Summa cxii gulden

============================================================​

013.1.1.3

Dit is die rekeninge PROESTS SCOUTHEIT VANDER MASEN beghinnen​de opten tijt voirs. duerende tot Sente Mertensmisse int selve jair

KESSEL MAREN

item AELBERT VAN VLYMEN verdingt opten dijcke ij gulden en xj placken

item JAN GRIETEN SOEN VAN KUIJC verdingt vanden selven xii placken

item BYLANT verdingt daer af geiffent v placken

item MAES WOUTERS verdingt vanden selven iii placken

item MAES ERBRECHTS SOEN verdingt vanden selven iii placken

item JAN VAN KUIJC verdingt vanden selven ii placken

item WILLEM LAMBRECHTSSONE verdingt vanden selven ii placken

item WILLEM MUDEKENSSOEN verdingt vanden selven iii placken

item WILLEM STINENSOEN verdingt vanden selven vi placken

item WILLEM MUDEKENSSOEN verdingt vanden selven vii placken

=============================================================

013.1.1.4

item REYNER MUDEKENS SONE verdingt vanden selven i plack

item HEYNMAN verdingt vanden selven xxviii placken

item GODEKEN VAN HOLLANT verdingt vanden selven xii placken

item noch die selve verdingt vanden selven xii placken

OS

item van HEINEN DEN BRUYNEN die ontruijmt is van dieften van sinen goede vercoft daer af ontfaen xxvi gulden

item van ghevonden swarmen ii gulden

item van enen gebonden verken ende van enen calve xxiiii placken

NISTELRODE

item ontfaen van ROELKEN DEN BEVER van eenre scouwen xii placken

Summa xxxiii gulden iii quarter ii placken

=============================================================

013.1.1.5

Dit is tontfaen ARTS VAN SCIJNDEL by bevele HEREN HENRICS VAN DER LECKE SCOOUTHEIT VAN DEN BOSCH beghinnende tot Sente Mertensmisse int jair voirs. duerende tot opten xxiiii dach in februario int selve jair overmidts dat PROEST op die poerte lach ten Bossche gevanghen voer sine scout ende dat ambacht vander Masen ledich lach

ROSMALEN

item tontfaen van ART DIE SCREYMAEKER om dat hi vroech geste​ken hadde op enen venne dat te vreden geleecht was daer af geiffent voer die scepenen aldaer om i gulden

item WOUTER ART GERIJTSOENSSOEN op enen gesworen ghesproken geiffent voer die scepenen aldaer om iii gulden

item HALS LIEKENSSOEN van den selven geiffent voer die scepe​nen om ii gulden

item HENKEN VAN ORTEN over die lantwere ghevaren geiffent voer die scepenenom ii gulden

item PETER OTTEN SOEN om dat hi sijn eede boet voer scout die nae selve kende dat hi sculdich was daer af geiffent voer die scepenen aldaer om x gulden

item DIRC BROYSSOEN om dat hi ghelt opgheboert hadde dat sijn niet en was daer hi af beclaecht waert geiffent ii gulden

item van HUBEN ANSEMS SOEN van Hintam van enen onrechten aenvanc van enen scaep ende dat hi oec eens mans doet geworpen hadde daer hi af beclaecht waert geiffent daer af te gader xv gulden

KEESEL

item GHEERTRUDEKEN GHYBEN dochter van eenre cleynre dieften geiffent om iiii gulden

item JAN BOBNAGHEL om dat hi betuecht ende beclaecht was dat hi sijn tiende ontfoert had daer af geiffent voer die scepenen om x gulden

item BIEKEN AERT LOUWERS SONE om dat hi DES PAPEN MAGHET een wonde geworpen hadde geiffent viii gulden

LITOYEN

item HERMAN DIE GREVE om dat hi DIRC OEDEN SOEN sinen ghebuer beclaecht had int recht dat hi hem cracht ende gheboede gedaen hedde aen sinen erve ende coren dat hi geloeft hadde toe te brenghen op enen penen van C aude scilden des hi niet en dede daer af metten vonnys vervolghet der scepenen aldaer geiffent om C gulden

item JAN DIE TUMELER om dat hi enen bloc genomen had daer af geiffent voer die scepenen om iii mud haveren daer voer geno​men iii gulden

item HENNEKEN KORSTIAENS SOEN van dieften van enen silveren gordelken daer af geiffent om xv gulden

item HEINKEN VAN DEN DIJC om dat hi van dieften bedragen was van SPIRINC die gehangen waert des hi selve niet lyden en wonde ende des men op hem niet betughen en const daer af geif​fent om x mud haveren daer voer x gulden

item KORSTIAEN VAN MACHAREN van wansproeken int gedinge daer af geiffent voer die scepenen om vj gulden

013.1.1.6

OS

item GODERT HOLLEKEN om dat hi niet en dede dat die scepenen ghewijst hadden in enen vonnys daer af geiffent voer die scepe​nen aldaer om iiii gulden

item HENNEKEN BOYS van den selven geiffent voer die scepenen aldaer om i mud haveren daer voer i gulden

item JAN MERSMAN vanden selven geiffent om i mud haveren daer voer i gulden

item RUT VAN RODE vanden selven geiffent om i mud haveren daer voer i gulden

item HEINKEN VOSKEN van Nystelre tegen tfonnis gesproken dat die scepenen gewijst hadden daer af geiffent voer die scepenen aldaer om iii gulden

item RICOUT BELYEN SOEN vervolget van enen peen doen hi ge​loeft had metten vonnis x gulden

item DIRC VAN DER WEYDEN van wansproeken int gedinge geiffent om i gulden

item DIRC HERMANS SOEN om dat hi niet en dede dat tfonnis gewijst hadde geiffent om ii gulden

item ROLOF SCHOUT ut Dalem om dat hi gestolen coye weder genomen sonder recht van den lande ende orlof van den heer en daer af int recht aen gesproken ende betuecht daer af hi ysseninghe begheerde ende genaden liever den vonnis geiffent voer die scepenen aldaer om L gulden

item van twe verlorenen perdeken vercoft metten vonnis der scepenen aldaer vi gulden

MAREN

item BOUDEN HEREN ROLOFS SOEN om dat hi GODEKEN FOLSEN SONE gehauden hadde sonder recht ende orlof van den heer ende daer af hi betuecht was mit wittigher waerheit geiffent daer af om xx gulden

BERCHEN [vgl. Berchem]

item GEENKEN MUYL van enen piec/piet dien hi sinen gebuer aen gestreden had ede hem daer om enen ebener van enen wagen weder genomen hadde geiffent daer af voer die scepenen aldaer om xii gulden

item HUBE VILT van den selven piec/piet daer af hi af bedragen was ende betuecht in die waerheit geiffent voer die scepenen aldaer om xx gulden

===========================================================​

013.1.1.7

BERLICUM

item AELBERT BOUDEN DES SMEETS SOEN om dat hi lude te Ludic hadde gedaecht geiffent daer af voer die scepenen aldaer ende want hi die lude quijt scaut van dien gedagen xix gulden

item JACOP KEELBREKERS van erftalen int gedinge geiffent voer die scepenen aldaer om x gulden

item DIE SMALE WEVER om dat hi enen knecht sijn mes genomen had daer hi hem selven mede gepandt hadde geiffent voer die scepenen aldaer om v gulden

item JAN ABEN SOEN geiffent biden SCOUTHEIT VAN DEN BOSCH enen wilcoer die hi den vorster selve geloeft hadde xxv gulden

item HEINE ABEN SOEN om dat hi sine perde selve werder genomem had sonder den heer die hem af gescut waren geiffent om v gulden

item JAN RUTTEN SOEN van wantalen int gedinge geiffent voer die scepenen aldaer om ii gulden

item COPKEN KEELBREKER om dat hi niet en dede dat tfonnis wijsde geiffent voer die scepen(en) aldaer om iii gulden

item PETER MACHIELS SOEN om dat hi enen scepen aen sprac int gedinge die niet tegen hem gedaecht en was daer op hi gheca​lengiert waert int recht waer af hi ysseninghe begheerde liever dan vonnis geiffent voer die scepenen aldaer om iiii gulden

item ZEGHEBRECHT DIE DORRE vanden selven geiffent voer die scepenen aldaer om vi gulden

item GHERIJT VAN ERRENBORCH vanden selven geiffent voer die scepenen aldaer om vi gulden

item BOC om dat hi niet en dede dat tfonnis wijsde geiffent voer die scepenen aldaer omii gulden

item VOGHELS SOEN van ghevecht dat hi dede en ROELKEN HUBEN SOEN DEN SNIDER geiffent voer die scepenen aldaer om ii gulden

============================================================== 

013.1.1.8

NYSTELRE [vgl. Nistelrode]

item van enen man van Dinter om dat hi een calf en wech gedre​ven had dat sijn niet en was uten dorpe daer af gearresteert ende weder aen gesproken int recht geiffent voer die scepen aldaer om iiii gulden

item ART VAN HERWARDEN om dat hi WELLEN sinen gebuer een hont genomen soude hebben daer af hi gecalengiert waert geiffent bi sinen wille voer die scepen aldaer om x gulden

item HEINE HERMANS SOEN van erftalen geiffent voer die scepen aldaer om iii gulden

item die selve HEINE HERMANS van enen erfbroec geiffent voer die scepen aldaer om ii gulden

item HERMAN WAERDENBERCH die tymmerman om dat hi selve enen man ghevanghen had ende gehauden om dat hi sijnre suster een kynt thuys gebracht had dat hi bi haer gecreghen had sonder recht ende orlof van den heer daer af geiffent bi sinen vrin​den om x gulden

HEES [vgl. Heesch bij Oss]

item dat dorp van Hees om dat si enen camp in gheworpen hadden sonder recht ende orlof van den heer daer die van Rosmalen ende van Berlekem om croenden dat hen onrecht daer in gedaen weer daer af geiffent biden SCOUTHEIT VAN DEN BOSCH om lxxx gulden

item WILLEM VAN KESSEL om dat hi sinen gebuer aen gestreden hadde ende betegen dat hi hem sijn enden genomen hedde ende niet betugen en conste int recht daer af geiffent voer die scepen aldaer om x gulden

item JAN CRUYS van enen yme int recht gedaecht tegen sinen gebuer die hem daer beclaechde geiffent tot seggen der scepen aldaer om ii gulden

item JAN VAN GASSEL van den selven geiffent voer die scepen aldaer om i gulden

Summa v C xxxiii gulden

==============================================================

013.1.1.9

Ontfaen DIRCS LUWEN SCOUTHEIT VAN PEDELANT binnen den tide voirs.

RODE [vgl. Sint Oedenrode]

item van JAN DIE MOELNER van Hezewijc van enen wansproeke daer af geiffent voer tfonnis om iiii gulden

item JAN VAN WOERT van eenre cleynre dieften daer af geiffent om xx gulden

LIEMDE

JAN VAN ROTAERT van enen perde dat hem gestolen waert dat hi cofte tegen den heer om ii gulden

item van COLEN VAN LIEMDE van enen wansproeke daer af geiffent voer tfonnis om i gulden

SCIJNDEL

item van JACOP VAN DEN HULSE van enen wilcoer geiffent om ij gulden

item ERNKEN PETERS neve VAN DEN HAUTART  van gevecht geiffent voer tfonnis om ij gulden

item AERT HENRIC GODERTS van enen stoc/scot dat hi den scutter nam geiffent biden scoutheit vanden Bosch om xii gulden

VECHEL

item van JAN DEN VRIESEN van enen wansproeke daer af geiffent voer tfonnis om iiii gulden

item van TRUDEN sijnre suster om dat si enen yme versteken hadde dat den heer toebehoerde geiffent om vi gulden

item van HENRIC DIRC TOMMELS swager van enen wansproke daer af geiffent om xxiiii placken

==============================================================

013.1.1.10

ERPE

item van PETER EBBEN SOEN van enen wansproeke geiffent om x placken

item JAN ROVERS SOENS SOEN van gevecht geiffent voer tfonnis om iij gulden

AERLEBEKE

item CELE VAN EYKART om dat hi op ander lude erve gevischt hadde geiffent om iiii gulden

item van eenre coe die LOENKEN DIRCS was die si nam weder den genen dien si se vercoft hadde geiffent om iii gulden

BAKEL

item DIRC PLUCHASE van enen coere die op die heyde lach geif​fent om i gulden

item van LOYEN VAN MILHESE van sijnre waken die hi niet en hielt geiffent om i gulden

item van RUEFKEN LEYTEN van enen erfvonnis dat hi verloer geiffent om ii gulden

item van WILLEM VAN HOEGHE swager van den selven geiffent om ii gulden

item van JUTTEN man van enen vonnis dat hi wijsde des hem sijn ander gesellen niet claerlic en volgheden geiffent om x gulden

item van HENNEKEN NOLLENS VAN DEN EGELMERE om dat hi met den moertborneren dat verboden was gesproken hadde daer af gheif​fent biden scoutheit van den Bosch om xvi gulden

item van HEINEN PHILIPS SONE VAN MILHESE om dat hi metten moertborneren gesproken ende ysseninge met mijnre vrouwen luden gemaect hadde die verboden was ende des ghelde oec selve wat behauden hadde als hi selve lyde daer af geiffent biden scoutheit van den Bosch om lxxx gulden

item van den selven HEINEN genomen een rondeken ende iiii scaep daer voer iii gulden

DOERNE ende VLIERDEN

item van HENNEKEN VAN DEN NUWENHUSE van enen gevecht geiffent om i gulden

SOEMEREN ende LIEDORP

item van DIRC DEN HERTOGE van enen wansproeke geiffent om i gulden

LIESHOUT

item van den ghemenen ghebueren om dat si hoer gescrift niet en hadden op die heerscouwinge geiffent om ix gulden

item van JAN VAN WEERT VAN DEN NUWENHUSE van eenre smaelre dieften geiffent om xvii gulden

NUENEN ende WETTEN

item van MOYAERT van enen coere geiffent om ii gulden

SUMMA ii C viiij gulden i plack

=============================================================

013.1.1.11

Ontfaen JANS VAN DOMMELEN SCOUTHEIT IN KEMPELANT binnen den tide voirs.

EERSEL

item van WILLEM KILLIAERT om dat hi eens anders mans pert met wille gewont had voer tfonnis geiffent om x gulden

BEERSE

item DIRC LEDEN SOEN van enen wantalen van erfnisse geiffent om ii gulden

STRIPE

item WOUTKEN DIE MOELNER van Straten van gevecht geiffent om ii gulden

LOMMEL

item van MOERKEN van wansproken voer tfonnis geiffent ij gulden

item van den SCEPER VAN LOMMEL van wansproken ij gulden

OERSCOT

item van HEINEN PAPEN van wansproken j gulden

item MACHIEL VAN DER MOEST om dat hi beset goet aen getast hadde geiffent ij gulden i quarter

EERSEL

item WYRIC MAES TYMMERMANS SOEN ende sinen gesellen om dat si lude gejaecht (?) hadden boven soene onder den MARCGRAVE VAN HERENTALS ende die hi daer af tot Eersel onder den scoutheit vervolgede daer af geiffent aen beiden siden om C gulden des heeft die SCOUTHEIT VAN DEN BOSCH ontfaen die helfte daer af maken L gulden

Summa lxix gulden i quarter

=============================================================

013.1.1.12

Ontfaen HEINEN VAN EEL SCOUTHEIT VAN OESTERWIJC binnen den tide voirs.

in BEKE [vgl. Hilvarenbeek]

item van broeken van versetenen gheboden die bi HEREN DIRCS ROVERS tiden vielen ende die Heinen doe versuemde te rekenen

item van JAN PUTMAN ende sijnre moeder tot mijnre vrouwen deel 1/3 gulden

item JAN VAN DEN BEKE van den selven 1/3 gulden

item PETER NEYTEN van den selven 1/3 gulden

item ENGEL VAN HULSEN van der selven j gulden

item van BOSCHOVEN van der selven i dordeel van enen gulden

item CLAES VAN SCARPENBERCH van den selven  1 gulden

item JAN OEDEN van den selven i dordeel

item ANSEM CROEDEN van den selven i quarter

item AERT VAN DER SCUEREN 1/3 gulden

item PETER ROGGHEN i quarter

item WILLEM NOUDEN i quarter

item DIRC TRUYTMAN i quarter

item die bereyder i quarter

item JAN ZEGHERS i quarter

item DIRC VAN DEN ROEDE 1/3 gulden

item HEINEN DIE SNIDER 1/3 gulden

item HENNEKEN VAN DEN BEKE 1/3 gulden

item HEINEN VAN DEN DOVELOE 1/3 gulden

item HEINEN VAN DER BAVELT 1/3 gulden

item DIRC VAN DEN EYNDE iii quarter

item COP ALEYTEN 1/3 gulden

item PETER ANSEN CROEDEN SOEN ende GHIBE BOUKEN/BONKEN iii quarter

item AERT VAN DEN HEGHER 1/3 gulden

item WOUTER VAN DER LAEC/LAET 1/3 gulden

item JACOP ZOENKENS 1/3 gulden

item MELYS MERSMANS 1/3 gulden

item NOUDE KNOEPS i dordeel

item CLAES BEERTEN 1/3 gulden

item STEVEN VAN DEN LOE 1/3 gulden

=============================================================

013.1.2.1

item PETER ZIBBEN 1/3 gulden

item DIRC VAN DEN SPREUWEL 1/3 gulden

item WILLEM VAN DER STRYPT i quarter

item HEINEN VAN DEN HOEVE 1/3 gulden

item ALEIT SOLBOLS, JAN VAN ROVERT, ende noch JAN VAN ROE​VAERT, JAN SLEDDEN SOEN, JAN MEYERS, HEINE DIDDEN, HEINE VAN DEN DIJC dese te gader iij gulden

===========================================================​

013.1.2.2

OESTERWIJC

item van MATHEUS DEN BRUYNEN van enen wilcoer v gulden

item GERIJT BUCKINC om dat hi lant aenvinc boven dat beset was geiffent i gulden

item LIJSBET NERINX van enen verdaenden perde i gulden

item WOUTER HANNEN WYTEN om dat hi gene wyten en ghene paling​he ende dede geiffent i gulden

item MAES STEVENS SOEN om dat hi onwittelec geleeft soude hebben met eenre coe geiffent xxx gulden

item AERT COOPSCAEP (?) daer van moert over gericht waert van sinen goede x gulden

item PETER HASSELMANS om dat hi tegen tfonnis gedaen hadde geiffent v gulden

item HEINEN THIJS van erftalen van enen wege die met recht over hem geleedt waert i gulden

item GERIJT BUCKINC van enen wilcoer i gulden

item WILLEM STVENS SOEN VAN DER AMERVOERT dat hi boven tfonnis gheischt had daer af bewijst metten vonnis iiiij gulden

HAREN [vgl. Haaren bij Oisterwijk]

item JAN DIELIJS om dat hi tiende met sinen coren thuys leide die sijn niet en was geiffent om iii gulden

BEKE

item JAN WILLEM DECKERS SOEN van erftalen 1/3 gulden

item JAN VAN DUN van enen wilcoer vii gulden

item FIERKEN om dat hi sijnre swegher screynden op steet geiffent om iii gulden

item ANSEM CROEDEN van erftalen 1/3 gulden

item WOUTER HERMANS SOEN van erftalen i gulden

in MIERDE

item HEINE WYNEN van erftalen iii gulden

item JAN WYNEN om dat hi enen man sijn scaep verdervede i gulden

item AERT WEVERS SONE om dat hi HEINEN PETERS gekeert had voer enen wech i gulden

DRUENEN

item HENRIC HEYNMANS wijf om dat hi den luden hoer not genomen soude hebben iiii gulden

item JAN VAN VEEN van enen wilcoer iiii gulden

TILBORCH

item AERT VAN DER HOEVEN om dat hi eens weechs geweghert hadde die met recht over sijn erve ghinc daer af tegen tfonnis gedaen geiffent iii gulden

item PETER DANIELS van enen wilcoer i gulden

item WOUTER BLIJC om dat hi hem selve weder tuechde geiffent i gulden

HELVOERT

item WOUTER STORMANS swagher om dat hi torf boven dat verbot op die ghemeint van Esch daer hi niet toe en hoerde sloech geiffent om iii gulden

item MEEUS VAN OYEN die befaemt was van enen scaep dat hi genomen soude hebben geiffent om vi gulden

ESCH

item WOUTER MATHEUS SOEN om dat hi op eens mans eet gesproken soude hebben iiii gulden

==============================================================

013.1.2.3

Summa cxxiii gulden i quarter

Summa van alden ontfaen der onderscoutheit x C lxxix gulden iii quarter iii placken

Ontfaen HEREN HENRIC VAN DER LECKE SCOUTHEIT VAN DEN BOSCH bi hem selven

item ontfaen van WILLEN VOSSEN SOEN van Berze om dat hi een wijf tot Beke ontscaett hadde met sinen mede hulperen tegen haren wille ende en wech ghevoert buten die palen van Brabant ende van gevecht daer af iii C gulden - mijnre vrouwen ii C gulden tot haeren dele

item van den dorpe van Oesterwijc als van der palinghen tus​schen hen ende die van Oerscot daer af iii C gulden

Summa v C gulden

Summa van alden ontfaen des scoutheit ende sijnre gesellen xv C lxxix gulden iii quarter iii placken

=============================================================

013.1.2.4

Dit eist uytgeven HEREN HENRIC VAN DER LECKE SCOUTHEIT VAN DEN BOSCH binnen den tide voirs.

inden irsten HERMAN VAN MEKEREN van afterstal van sinen man​leen bi bevele mijnre vrouwen brieven cxx gulden peters daer voer betaelt iii gulden clxxx gulden

item HERMAN VAN EYLE bi bevele van mijnre vrouwen C francken maken cxxxvi gulden xii placken

item HEINEN VAN KEENT bi bevele mijnre vrouwen brieven ix gulden

item JAN BODEN van Herpen bi bevele mijnre vrouwen brieven xxv gulden

item van cost des HEREN VAN BERGHEN ende mijnre vrouwen raet ter dachvaert met HER ROBBRECHT VAN DANGVELDE mijns HEREN tsHERTOGEN VAN BORGHOENGEN secretarijs tegen den HERTOGE VAN GELREN verteert xxv gulden

item den DROSSAERT VAN BRABANT van sinen wedden bi bevele mijnre vrouwen brieven van Sente Jans misse lx rijnsche gulden maken in anderen guldenen lxxvi gulden

item bi bevele mijnre vrouwen brieven tot Breda gereden om mijnre vrouwen palen te helpen houden tegen die Hollanders daer om verteert met cxxii perden van saterdages tot dijnsda​ges toe cv gulden [105]

==============================================================

013.1.2.5

item om JANS getughe VAN DEN BROEC die met recht ten Bosch op die poerte gecomen sijn daer af gebode van Ludic gecomen sijn om die van der poerten te crighen daer af ic percuren tot Ludic geset hebben om mijnre vrouwen rechten te houden daer af den percuren gegeven xii gulden

item der JOUFFROU VAN RANST te Brusel gegeven tot mijnre vrouwen behoef vii gulden

item GERIJT DEN ROVER bi bevele mijnre vrouwen selve van sinen manleen xx aude scilde van Sente Jans misse maken iii gulden xxxii gulden

item noch den selven GERIJT bi bevele mijnre vrouwen selve van sinen manleen van kerssen xx aude scilde maken xxxii gulden

item enen bode gesent van der buren totten HERTOGE VAN GHELRE met des CONINX brieven VAN VRANCRIJC den bode tot teerghelde iii gulden

item tot Os geleghen om dat den scoutheit verboedt was dat HER HERMAN VAN GHEMEN ende anders mijnre vrouwen viande die welke op die Mase gecomen waren om over te riden daer gelegen iiii dage lanc met xxviii glamen ende met anderen luden die daer geboden waren verteert liiii gulden

item op die selve tijt ALAERT DEN BECKER op die Mase gesent om die gewaden te verhoeden aldaer een pert verderft daer voer betaelt xl gulden

item op een ander tijt waert den scoutheit verboedt dat mijnre vrouwen viande die over Rijn geseten sijn verworven hadden CL [150] glamen int lant te riden die scoutheit daer tegen met allen die hi vercrigen conde op Slaepbroec gehauden ende tot Os iii dage lanc eer si wendich worden daer binnen metten goeden luden verteert lxv gulden

item van heimeliker orbar enen man opten Rijn geseten i peert van xxvi gulden

item tot Ravensteyn gereden metten gesellen van den Bosch ende met des CONINCX RAET VAN VRANCRIJC HEREN GHIBE (?) VAN HOUT​KOERT (?) ende den ARCHIDYAKEN VAN DYOEN enen nacht daer gelegen verteert xiii gulden

item tot Erp gelegen metten gesellen van den Bosch om dat mij verboedt was van HUBRECHT VAN GOBERDINGHEN met xxvi perden enen nacht verteert viii gulden

item dem DROSSAERT van sinen wedden van den termijn van kers​sen LX rijnsche gulden maken in anderen gulden lxxvi gulden

item van SPIRINC daer over gericht waert den hangdief daer af ii gulden

item van HENNEKEN VAN HAREN daer over gericht waert den hang​dief daer af ii gulden

item HANNEKEN WOUTERS SOEN van Utrecht daer over gericht waert den hangdief ii gulden

===========================================================​

013.1.2.6

item van des scoutheits wedden van viii maenden lxvi reale ii dordeel den reale voer peters gerekent den peter voer ij gulden hollants maken C gulden

item des scoutheits clerc voer sinen cleder viij reyael maken xii gulden

item noch enen vrint gegeven van heymeliken orbar i peert van xc (?) gulden

item te bode loen daer af iiii gulden

item tot Marsijms verleyst dair nu cloetinc gemaect hadde van minre vrouwen weghen te leijsten xlvi gulden x placken

Summa xi C xxxi gulden xxii placken

==============================================================

013.1.2.7

Dit is die penci van Oesterwijc van Sente Lamberts misse binnen den tide voirs.

inden irsten WILLEM VAN COUDENBERGHE x s. gr.

item KATELINE sijn suster x s. gr.

item HENRIC HENRICS SOEN VAN DER RIVIEREN was xx s. gr.

item JAN  sijn brueder x s.

item MARGRETE sijn suster x s.

item WOUTER VAN SPORDONC xii s. vi d.

item HEER DIDDERIC LAMBERTS SONE xx s.

item GUEDELT naturleec dachter GHERAMS SERCLAUS v s.

item BARTHOLOMEUS SERTIJS REYNER VIOLETS SOEN  v s.

item KATRINE VAN GORICHEM v s.

iem HENRIC EGGHEVOERT x s.

item WOUTER LOYARTS SOEN v s.

Summa van desen pencien vi lb. ii s. vi d. gr. maken xcix peters daer voer betaelt cxlviii 1/3 (?) gulden

===========================================================​

013.1.2.8

Dit eist utgeven JANS VAN GHEMART ONDERSCOUTHEIT binnen den Bosch inden tide voirs.

item enen bode van eenre cedulen xviii dage in junio enen dobbel mottoen maken ij gulden viij placken

item JAN DIE GOUTSMIT messelgier gesent met enen brieve aen die stat van den Bosch op Sente Jans avont ii gulden

item noch den selven bode om voert te riden met mijnre vrouwen brieven 1/3 francken maken 1/3 gulden vi placken

item BUEVELIJN den messelgier vi dage in julio iii francken maken iiii gulden iii placken

item CLAESKEN VAN KENT scildeken vi dage in julio ii aude scilde maken iii gulden vii placken

item HENNEN DEN GOUTSMIT xiiii dage in julio v francken maken vij gulden x placken

item HENSELIJN den messelgier xix dage in augusto ii francken maken iij gulden viij placken

item BUEVELIJNden messelgier xxiii dage in oestmaent ii franc​ken maken iij gulden viij placken

item HENZELIJN  den messelgier v dage in septembri ii francken maken iij gulden viij placken

item PETER VAN DEN BOSCH vii dage in septembri iiii francken maken v gulden xv placken

item HENSELIJN den messelgier xiii dage in septembri ii aude scilde maken iii gulden vii placken

item BOERSKEN den messelgier xiiii dage in septembri iii francken maken iiii gulden iii placken

item BUEVELIJN den messelgier iiii dage in octobri ii francken maken iij gulden viij placken

item THIJSKEN xvii dage in septembri i dobbel mottoen maken ij gulden viij placken

item enen bode xv dage in septembri i gulden peter maken ij gulden

item LOTTAERT xxvii dage in octobri ii francken maken iij gulden viij placken

item HENSELIJN den messelgier iii dage in novembri iii franc​ken maken iiii gulden iii placken

============================================================

013.1.2.9

item CLAESKEN SCILDEKEN xv dage in novembri ii gulden

item LOTTART xvi dage in novembri ii gulden

item BUEVELIJN xviii dage in novembri iiii gulden

item LOTTART iii dage in decembri i dobbel mottoen maken ij gulden viij placken

item enen bode xvi dage in decembri i gulden

item BUEVELIJN den messelgier xxii dage in decembri ii franc​ken maken iij gulden viij placken

item BUEVELIJN den messelgier x dage in decembri ii francken maken iij gulden viij placken

item THIJSKEN SCILDEKEN die heeft sonder cedulen tot sinen teerghelde ii francken maken iij gulden viij placken

item GHEELROC xxviiii dage in decembri ii francken maken iij gulden viij placken

item BUEVELIJN iiii dage in januario ii francken maken iij gulden viij francken

item enen bode gesent met mijnre vrouwen brieven xix dage in januario i dobbel mottoen maken ij gulden viij placken

item WILLEKEN xxviii dage in januario i dobbel mottoen maken ij gulden viij placken

item CLAESKEN opten irsten dach in februario iii gulden

item LEMMEN SCOENWEDER viii dage in februario i dobbel mot​toenmaken ij gulden viij placken

item CLAESKEN VAN KENT des saterdages voer groet vastelavont iii francken maken iiii gulden iii placken

item DUSKEN xvi dage in december bi bevele mijnre vrouwen brieven viii francken maken xj gulden xiiij placken

item enen bode tot Ludic gesent mit eenre inhibicien van JANS SOEN VAN DEN BROEC die op die poerte leecht om raet te hebben daer op den bode van sinen loen iii lichte scilde maken i gulden iii placken

item HENNEKEN MAUWART noch met enen ghebode tot Ludic gesent van sinen loen daer af i gulden

Summa van Jans utgheven cij gulden xii placken

=============================================================

013.1.2.10

Dit eist utgeven JAN PROEST binnen den tide voirs.

inden irsten doe mijn heer die SCOUTHEIT VAN DEN BOSCHop Henxthovel gehauden hadde ende die hi reet ten Bossche waert verteerden die gesellen tot Os iiii lichte scilde maken i gulden xv placken

item doe mijn heer op Slaepbroec hielt doe verteerden die gesellen tot Os iii lichte scilde maken i gulden iii placken

item doe mijn heer die scoutheit mit sinen gesellen ende ic hielden op Meerlaer verteerden die gesellen tot Os vi scilde maken ii gulden vi placken

item was Dirc mijn soen gereden in den lande van Kuijc ende tot Ghenpe om zaken die mijn heer wael weet verteert ii scilde maken xxiiii placken

item verteerde een man tot Os die mijn heer wael weet xv placken

item op een ander tijt verteerde een man die mijn heer oec wael weet xii placken

Summa vi gulden ix placken

Dit eist utgeven AERTS VAN SCIJNDEL inden ambacht van der Masen voirs.

item DUSKEN bi bevele mijnre vrouwen brieven viii francken maken xj gulden xiiij placken

item op vastelavont doe mijn heer die scoutheit in Brabant was ten hoeve om verbodinghe ii gulden

item op die selve tijt gelegen tot Os ende omtrent die Passen in den ambacht aldaer om dat in verwaer verboedt was dat HUBRECHT VAN GOBERDINGHEN scade doen woude aldaer gehauden xiii ghewapent iii dage lanc om dat te verhoeden verteert xi gulden

Summa xxiiij gulden xiiiij placken

============================================================​

013.1.2.11

Dit eist utgeven DIRCS LUWEN SCOUTHEIT IN PEDELANT binnen den tide voirs.

item tot Erp bi bevele des SCOUTHEIT VAN DEN BOSCH doe die scoutheit van den Bosch hielt op Slaepbroec om mijnre vrouwen viande te wachten die hem verboedt waren met iiii glamen ende met x ghewapenden ii dage ende ii nacht verteert xvi gulden

item noch gereden ende ghelegen tot Erp ende te Vechel bi bevele des scoutheit van den Bosch doe hi selve tot Os lach met mannen ende dienstmannen verteert aldaer xvi gulden

item soe was die scoutheit van Pedelant tot Vierlinxbeke in den lande van Kuijc te voete met lxxiii gesellen om mijnre vrouwen viande te soeken verteert x gulden

item gewacht opten pedel iii nacht op die moertborner met xviii knechten verteert ix gulden

item van verbodinghen op die selve tijt iii gulden

item enen man gegeven die die conde dede snachts tot dien tween tiden iii gulden

item enen vrinde gegeven van verbodinghen tot iiii malen die die scoutheit van den Bosch wael weet x gulden

item noch gewacht opten pedel ii nacht ende ii dage op DRIES VAN BALENSTEEN die een moertborner was den genen dien ter hant brachte alsoe dat men creech ende daer over gericht waert voer sinen solerijs xxv gulden

item tot Venrode in den lande van Kessel met JAN VAN DER SCAU​DEN ende met GERIT VAN AEMSTEL met xxiiii knechten ii dage ende i nacht verteert viii gulden

Summa cvj gulden iiij placken

Dit eist utgeven JANS VAN DOMMELEN SCOUTHEIT TE KEMPELANT binnen den tide voirs.

item DUSSEKEN bi bevele mijnre vrouwen brieven viii francken maken xj gulden xiiij placken

Suma xj gulden xiiij placken

=============================================================

013.1.2.12

Dit eist utgeven HEINEN VAN EEL SCOUTHEIT VAN OESTERWIJC binnen den tide voirs.

inden irsten HEINEN VAN EEL gereden in den lande van Breda ot Scymmer met mijnre vrouwen mannen ende dienstmannen ende met viiii scutten soe dat hi te gader hadde li [51] perde des saterdages voer half oest om mijnre vrouwen te helpen verweren tegen die Hollander daer gelegen iij dach verteert xxxv gulden

item noch gereden te menigher tijt opter straten met mijnre vrouwen mannen ende dienstmannen tegen desen van uten lande van Autenae mijnre vrouwen viande om die straten te veelghen als te doene was te gader van den cost metten goeden luden gedaen van allen reesen daer af xv gulden

item verbodinghen die daer aen ghinc v gulden

item AERT TOPSCAEP/COPSCAEP daer van moerde over gericht waert van sinen cost tot Oesterwijc in den vroent gedaen eer man daer over gerichten conste ende des hangdiefs cost diene arbeide te gader iii gulden

item over JAN VAN BROECHOVEN gericht den hangdief van sinen loen ii gulden

item over GOEDEN VAN NEST gericht den hangdief van sinen loen ii gulden

item HEINE tot Ludic gedaecht tegen REYNKEN PROEST deshoefs percuren om PETER VLAEMINCS wille daer over gericht waert ende daer Heine afriden (?) van quam om daer af een absolutie te crighen bi hulpen ende rade der JONCHEREN VAN DE RLECKE dat coste hem xxiiiij gulden

item DUSSEKEN bi bevele mijnre vrouwen brieven viii francken maken xj gulden xiiij palcken

Summa xcvij gulden ii placken

Summa van alden utgeven des HOGENSCOUTHEIT ende sijnregesellen xvi C xxvii gulden ixj placken

item bleef mijne vrouwe sculdich den scoutheit ende sinen ghesellen van sijnre lester rekeninghen ii M v C lvi gulden hollants

Summa summarum van alden utgheven metten reste compt op iiii M clxxxiii gulden ixj placken

Summa van den ontfaen voer xv C lxxix gulden iii quarter iii placken

Rest dat mijne vrouwe sculdich blijft den scoutheit ende sinen ghesellen van allen rekeninghen ii M ...C iiii gulden i quar​ter vij placken

013.1.3.1

onbeschreven folio

==============================================================

013.1.3.2

noch anno xc  stempel 2789  etiket 2789  etiket 964 (?)​

==============================================================

                  EINDE VAN DIT INVENTARISNUMMER

==============================================================

